         Г.Тукай исемендәге Ашытбаш урта гомуми белем мәктәбенең башлангыч профсоюз оешмасы Г.Тукай исемендәге Ашытбаш урта гомуми белем мәктәбен, 2 филиал: Кысна һәм Акчишмә башлангыч мәктәпләрен һәм Ашытбаш балалар бакчасы коллективларын берләштерә.   Бүгенге көндә безнең профсоюз оешмасында 35 профсоюз әгъзасы исәптә тора. Бу барлык хезмәткәрләрнең 100 % ын тәшкил итә. Аларның 33 се мәктәп һәм балалар бакчасында эшләүче хезмәткәрләр, 2 се бонус программасында катнашучы эшләмәүче пенсионерлар.
            Профсоюзларның девизы – “Бердәмлектә көч”. Безнең дә төп максат – бердәм, дус, матур коллектив булып,  яшь  буынга заман таләп иткән белем һәм тәрбия бирүне булдыру.
      Оешманың төп бурычы булып түбәндәгеләр тора:

· Профсоюз членнарының мәнфәгатьләрен, администрация каршында хезмәткәрләрнең социаль- экономик хокукларын яклау;

· Профсоюз членнарына социаль һәм хокукый яклау буенча киңәшләр бирү;

· Профсоюз членнарының ял вакытларын файдалы итеп үткәрергә булышу. 

          Хезмәткәрләрне эшкә алу хезмәткәрнең шәхси гаризасы һәм приказ нигезендә башкарыла , тиешле документлар туплана. Хезмәт килешүе төзелә. Эшкә килгән һәрбер хезмәткәр мәктәп уставы, эчке тәртип кагыйдәләре, эш шартлары, хезмәт хакы, хокук һәм бурычлары белән таныштырыла. Мәктәпләрдә  6 көнлек ,ә балалар бакчаларында 5 көнлек эш атнасы. Педагогик хезмәткәрләрнең эш вакыты дәресләр расписаниесе һәм төп вазыйфаларыннан чыгып билгеләнә. Педагогик хезмәткәрләр Положение нигезендә 5 елга бер тапкыр аттестацияләнәләр, елга бер тапкыр медицина тикшерүе узалар. Диспанцеризация узу өчен хезмәткәрләргә шулай ук 1 көн түләүле , пенсия алды яшендәгеләргә 2 көн түләүле ял карала. Мәктәпләрдә һәм балалар бакчаларында эшләүче хезмәткәрләрнең 16 яше тулмаган балалары булган хатын-кызларга айга 1 көн, инвалид баласы булганнарга 4 көн буш түләүле ял каралган. Бу нигездә якындагы каникул вакытында башкарыла.
Шулай ук түләүле яллар хезмәткәр үзе өйләнгән яки кияүгә чыккан очракта 3 көн, баласы туена 1көн, яңа йортка күчкәндә 2 көн, якыны үлгән очракта 3 көн, улын армиягә озатучыга 2 көн, баласын беренче тапкыр 1 сыйныфка озатучыга һәм соңгы звонок бәйрәмнәренә бару өчен 1 көн, ир кешенең баласы туган очракта 2 көн, өйдә 80 яшьтән арткан өлкән кешесе булганнарга кварталга бер көн түләүле яллар карала.
Конституциядә каралганча, барлык сау-сәламәт кеше хезмәткә хокуклы. Тырышып хезмәт итү һәм хезмәт дициплинасын үтәү һәркемнең төп бурычы булып тора. Хезмәт дисциплинасы ул- эчке тәртип кагыйдәләрен үтәү генә түгел, ә үз профессиясенә аңлы рәвештә иҗади якын килеп, югары нәтиҗәләргә ирешү, эш вакытын дөрес итеп файдалану. Эчке тәртип кагыйдәләре хезмәткә аңлы караш булдыруны, хезмәт дисциплинасын ныгытуны, эш сәгатен дөрес файдалануны, югары нәтиҗәлелеккә ирешүне максат итеп ала.

        Бүгенге көндә безнең  коллектив уртак максатлар белән янып яшәүче, тәҗрибәләре белән юмарт уртаклашучы, бер-берсенә һәрвакыт ярдәм кулы сузарга торучы, бар эшкә дә җаваплы караучы хезмәткәрләр төркеме.  Дустанә коллективта гына яңа иҗади эш, профессиональ үсеш, кызыклы идеялар өчен урын бар. Бу безнең күркәм эшләребездә, ирешкән уңышларыбызда да нык чагыла.      Укытучыларыбыз үзләре дә, укучылар да төрле иҗади, профессиональ конкурс,       конференцияләрдә чыгыш ясап, зур уңышларга ирешәләр. 

       Ашханәдә укучылар кайнар аш белән тәэмин ителгән. Пешекчеләребез эшләрен намус белән башкаралар, укучылар да, әти-әниләр дә ашханә эшчәнлеген уңай бәяли.
      Барыбыз да укучылар сәламәтлеге өчен мәктәпнең чисталыгы зур әһәмияткә ия икәнлеген аңлый.    Мәктәп чиста, пөхтә, җылы булсын өчен техник хезмәткәрләребез дә зур көч куя.
       Эш белән беррәттән, хезмәткәрләрнең ялларын да дөрес, күңелле һәм файдалы итеп оештырырга тырышабыз. Сәламәтлекләрен кайгыртып, ял йортларына ташламалы юлламалар алып бирүдә ярдәм итү, төрле спорт чараларында актив катнашу, бергәләп төрле мәдәни чараларга йөрү, табигатьтә ял итү, бәйрәм өстәле артына җыелу, юбилярларны котлау кебек гади генә тоелган чаралар да мәктәп җитәкчелеге белән профсоюз оешмасының  максаты бер – хезмәт кешесенең хокукларын яклау, мәнфәгатьләрен кайгырту икәнен тагын бер кат ассызыклый. Бу юнәлештә башкарылган чаралар гади хезмәткәрләрнең эш шартларын, яшәешен яхшыртуга йогынты ясый. Өлкәннәребезне дә онытмыйбыз, 1 нче сентябрь, Өлкәннәр көнендә һәр елны алар тулысы белән мәктәпкә чәй өстәле янына чакырыла. Шулай ук елга ике тапкыр чират буенча пенсионер укытучылар һәм хезмәткәрләрне бушка “Арча хәбәрләре” газетасына яздырабыз.
       Коллективта бер-береңә ярдәм итү, кайгы яки шатлык бүлешү, хезмәттәшеңнең хәленә керү кебек уңай сыйфатлар эшкә дәрт, күңелгә рәхәтлек бирә. Шулай ук район күләмендә оештырылучы ярдәм акцияләрендә дә һәрдаим актив катнашып киләбез. 
       Сүземне тәмамлап, профком эшләрен алып баруда ярдәм иткән администрациягә, комиссия әгъзаларына һәм барлык хезмәткәрләргә дә, бигрәк тә спартакиадаларда актив катнашучыларга рәхмәтемне белдерәм һәм киләчәктә дә бердәм оешкан, дус тату коллектив булуыбызны телим.
                           Профком рәисе:                   Г.В.Шәйхетдинова
          .

